
RESONANCIES SINFONIQUES DEL
CANCIONERU ASTURIAN

La Orquesta Sinfénica del Principdu d’Asturies celebra la
Selmana de les Lletres Asturianes con obres representatives del
patrimoniu sinfénicu d’Asturies. Escrites por compositores na-
cios o vinculaos a Asturies, estes composiciones tienen, en dis-
tintu grau, una traza comun: la presencia de la musica popular,
sobre manera del cantar tradicional asturianu. En Covadonga
y Escenas asturianas el datu folkléricu directu ye'l fundamentu
d’estes composiciones. D’'una manera més astracta, volvemos ato-
par sutilmente la evocacién popular asturiana na segunda de les
Tres versiones sinfonicasy WAsturias desde la lejania. Felipe Pedrell,
padre del nacionalismu musical espafol, atribuyia al tratadista
xesuita Eximeno la frase: “Sobre la base del cantar popular cada
nacién tien que construyir el so sistema musical”. Existen maneres
estremaces d usar el cantar popular, tal como vemos nesti conciertu
trescaldu de resonancies populares.

FACUNDO DE LA VINA (Xixon, 187 - MaDRID, 1952)
Covadonga (1918)

Anque nacié en Xixén, Facundo dela Vifia vivié dende los seis anos
en Valladolid y Madrid. Alumnu nel Conservatoriu de Madrid de
Démaso Zabalza y José Tragd, en Pianu, y d’Emilio Serrano en

Composicion, amplié estudios en Paris con Paul Dukas. En 1904,
vuelve a Espaia y entama la so carrera como compositor sinféni-
cu y operisticu, siendo considerdu ’heriede espafol de Richard
Strauss. El poema sinfénicu foi, pol so calter poéticu y descriptivu,
la forma predilecta de Facundo de la Vifia. Obres bien valoraes
por directores como Enrique Ferndndez Arbds y Bartolomé Pérez
Casas, questrenaron nos afios anteriores a la Guerra Civil dellos
de los sos poemes como Canto de Trilla, Sierra de Gredos, Judith
o Covadonga. Paralelamente a la so actividd musical, De la Vifia
desenvolvi6 un llabor docente importante nel Conservatoriu de
Madrid, y tamién organizativu, como vocal de la Xunta Nacional
de Musica, na Republica, y como vocal del Conseyu Nacional de
Musica, nel Franquismu.

En 1918 celebraronse en Cuadonga trés efemérides: la conme-
moracién del 12 centenariu de la batalla; la coronacién canénica
de la Virxe de Cuadonga y la creacién del Parque Nacional del
Monte de Cuadonga. Esta triple confluencia d’épica, devocién y
paisaxe fai aniciar la partitura Covadonga. Evocacidn sinfonica, es-
trenada en setiembre de 1918 nel Teatru Calderén de Madrid, pola
Orquesta Sinfénica de Madrid, baxo la direccién de Ferndndez
Arbés. En mayu de 1919, Arbés y la Sinfénica de Madrid van in-
terpretar Covadonga nes filarméniques de Xix6n y Uviéu.

Na portada de Covadongalléese: “Santa Maria / en el cielo hay
una estrella / que a los asturianos guia”, un de los motivos princi-
pales de la obra. Escrita nun movimientu, estructurase, sicasi, en
trés secciones bien definies. La primera ye una advocacién solemne
ala Virxe cola esposicién de la tonada “Santa Maria, en el cielo hay
una estrella” interpretada sélidamente nos metales. La segunda
seccion, principiada con un A/legro ritmicu, as6ciase cola descrip-
cién de labatalla de cristianos contra moros. Compleméntase esta
seccion con cadencies amplies, onde se presenten dos temes popu-
lares nuevos: “Fuisti a cortexar a Faro”, y el cantar “Aquel pobre
marino, dijo al piloto”, xunto a alusiones a la “Virxe de Guia” y
la “Virxe de Cuadonga”. Na tltima seccién xtntense la idea de la

fiesta asturiana, simbolizada nel “Fandangu de Pendueles”, sigui-
da de la tonada “La virxe de Cuadonga ye pequefiina y galana”,
que sentemez con reminiscencies folkériques y4 escuchaes. Cola
“Virxe de Guia” remata, en palabres de Facundo de la Vifia, “esta
advocacién saturada de fe, fervor y heroismu cola que 'autor quixo
cantar a la so Asturies natal”.

JULIAN ORB()N (AVILES, 1925 — MIAMI, 1991)

Tres versiones sz'nfo’m’ms (1954)

El director d’orquesta mexicanu Eduardo Mata definié a Julidn
Orbén como’l musicu de les dos orielles, “al tratar d’espresar I'abso-
luta integracién estilistica de la so musica colos elementos mas pu-
ros de dambes veres del Atldnticu”. Na viday la obra del compositor
espaiiol y cubanu —Orbén siempre caltuvo la nacionalida doble—
produzse esi afén de sintesis ente lo espafiol y lo llatinoamericano.

Julidn Orbdn nacié n’Avilés, en 1925. So pa foi’l pianista
Benjamin Orbén Corugedo (Avilés, 1879 — L'Habana, 1944),
fundador en Cuba del Conservatoriu Orbén, centru musical
prestixosu. Estudié Pianu nel Conservatoriu Provincial d’Uviéu
con Saturnino del Fresno, y en 1940 instaldse en Cuba. En
L’Habana, form¢ parte del grupu Renovacién Musical, defensor
de la confluencia de lo americano y lo espafiol, y collaboré na re-
vista de Lezama Lima Origenes. En 1946 foi becdu pa estudiar en
Tanglewood, Massachussets, con Aaron Copland, lo que-y abre
les puertes de les universidaes y instituciones americanes. La so
sonadia como compositor afitése en 1954, al premiase nel Festival
Internacional de Caracas les Tres versiones sinfonicas.

En 1960, en desalcuerdu col rumbu de la Revolucién Cubana,
Orbé6n empieza un exiliu marcau pol esgarramientu, que lu va lle-
var de México a delles ciudaes d’Estaos Unios, pasitiar en Miami,
ciudd onde muerre’] 20 de mayu de 1991. Una selmana primero, el

12 de mayu, l'acabante formar Orquesta Sinfénica del Principdu
d’Asturies interpretaba nel so primer conciertu les Tres versiones
sinfonicas.

Con una orquestacién musical que recueye la influencia de
Copland y la idea de variacién como una traza estilistica propia,
Julidn Orbdn presenta nes sos Tres versiones una evocaciéon musi-
cal triple. El primer movimientu tittlase “Pavana”, como la danza
renacentista. Orbén parte d’un motivu curtiu formédu por cuatro
notes que proceden del vigtielista Luis de Milan. Estes notes repi-
tense al principiu de la obra y van dir tresformandose a lo llargo
del movimientu, combinao con variaciones sobre un aire cubanu.
El segundu movimientu lldmase “Organum”, una de les formes
primitives de la polifonfa medieval. Orbén alude a un 6rganum
de Perotin, polifonista de Notre Dame; sicasi, esti motivu coin-
cide melédicamente cola tonada asturiana “Que m'escurez, ai de
mi, que m'escurez”, recoyida por Torner. Ltltimu movimientu
ye “Xylophone”, recreacion de los raigafios africanos de la musica
centroamericana al traviés del soz cubanu, ellabordu como un baxu
ostinato, cuasi hipndticu, sobre’l que s'usen ritmos rellumantes y
Vertixinosos.

JORGE MUNIZ Mevriez, Suiza, 1974)

Asturias desde la distancia (1999)

Jorge Muiiiz Salas naci6é en Meyriez, llugar suizu averdu a Friburgo.
Con un mes de vida, so pd y so ma volvieron a Asturies, pa vi-
vir primero en Xixén y depués n’Uviéu. Mufiz estudié Pianu
nel Conservatoriu Eduardo Martinez Torner con Purita de la
Riva, Harmonfa con Ruiz de la Pefia y Composicién con Leoncio
Diéguez. A partir de 1995, amplié estudios nel Conservatoriu
Superior de Madrid, con Zulema de la Cruz y Antén Garcia
Abril, en Composicién, y Enrique Garcia Asensio, en Direccién

Orquestal. En 1998 llogré una beca de la Fundacién Fulbrigh pa
realizar un master de Composicién na Carnegie Mellon University
de Pittburgh d’Estaos Unios con Leonardo Balada. Nel 2004
doctordse en Composicién pola Manhattan School of Music.
Anguafio ye profesor de Composicién na Indiana University
South Bend.

La carrera de compositor de Muiiiz ta marcada por premios y
estrenes importantes, como’ | Premiu Jacinto Guerrero pola so obra
de cdmara Seis leyendas islandesas (1998), el Premiu del Concursu
Européu de Compositores Mozos, por Arché, estrenada en 1999
pola Orquesta Sinfénica d’Estrasburgo, o la estrena nel 2010, pola
Orquesta Sinfénica de South Bend, del Requiem for the Innocent,
escritu n'alcordanza de les victimes del terrorismu. Ye autor de
les 6peres Germinal y Fuenteovejuna, estrenada esta postrera na
Temporada d’Opera d’Uviéu 2018- 2019. La inspiracién y Ialcor-
danza d’Asturies tén presentes en delles de les sos composiciones,
ente les que destacamos En ¢l puertu de Payares, pa coru mistu,
Canto a Asturias, pa sopranu y orquesta, dellos ciclos de lieder
sobre poetes asturianos, la cantata Oda a_Jovellanos, grabada pola
OSPA, el Coru de la Fundacién y el tenor Joaquin Pixan.

En 1999, el Conceyu d’Uviéu encargd a Jorge Muiz una
obra pa que s’interpretare na inauguracién del Auditoriu Principe
Felipe. Asina nacié Asturias desde la distancia, estrenada pola
OSPA, baxo la direccién de Maximiano Valdés, el 29 d’abril de
1999. Segun el compositor, Asturias desde la distancia nun ye una
composicion folcldrica, anque surde de la tradicién popular astu-
riana. Ensin centrase nel datu folcléricu directu, a lo llargo de la
obra estrémense dellos motivos procedentes del Cancionero de la
lirica popular asturiana d’Eduardo Martinez Torner, como “No
le daba el sol”, “A la mar fuia por naranjas” y “La mio morena vase
pa Uviéu”. Puen estremase dos secciones principales na composi-
cién. Na inicial, mui lenta, percibense elementos caracteristicos
de la musica asturiana como’l ronronéu de la gaita, los melismes y
inflexones vocales propios de la tonada y referencies a los cantares

mentaos enantes. La obra va evolucionando escontra una segun-
da seccién, Molto vivace, de calter ritmicu y de gran suxerencia
timbrica.

BENITO LAURET (Lorca Murcia, 1929 — MADRID, 2005)

Escenas asturianas (1976)

En 1974 Benito Lauret, entds primer violinista de la Orquesta
Nacional, llegé a Uviéu pa facese cargu de la direccién de la
Orquesta de Camara d’Asturies, una de les orquestes antecesores
de I’actual OSPA. Lauret tenia una formacién musical sélida.
Estudiare nel Conservatoriu de Madrid con Luis Antdn, catedri-
ticu y concertin de la ON, Direccién d’Orquesta con Bartolomé
Pérez Casas, y Harmonia y Contrapuntu con Ricardo Dorado.
N’Asturies permanecio seis afios, de 1974 a 1980, compaxinando’l
so trabayu de director col de catedréticu de Contrapuntu, Fugay
Composicién del Conservatoriu d’Uviéu.

Lauret desenvolvié a lo llargo d’esos anos un gran llabor
musical. Ameyord la orquesta, que se va reconvertir n’'Orquesta
Sinfénica, de la que dirixia la Capiya Polifénica Ciuda d’Uviéu.
Trescaldu de la musica popular asturiana, compunxo péxines cora-
les percuidaes sobre musica popular asturiana, y sinféniques como
Trres melodias para gaita'y orquesta, Atardecery,la més interpretada,
Escenas asturianas, dedicada a Manuel-Alvarez Buylla, presidente
de la Filarmdnica d’Uviéu, estrenada en 1976.

El cantar y la danza popular asturiana, tal como se canta 'y
bailla, ye la columna vertebral de les Escenas asturianas, una obra
d’a caballu ente’l potpurri y la suite sinfonica continua, perbién
orquestada y harmonizada sélidamente. Lauret busca na obra los
contrastes, tanto timbricos como dindmicos y de tiempu, pa llograr
una composicion brillante y amena. La primer escena empieza con
una allegre “Alborada asturiana”, onde sestremen ecos de Rimski

Korsakov. Contrastando col calter de la “Alborada’”, el segundu
tema, mui lentu, basase nin de los cantares mds murnios del can-
cioneru asturianu: “Aulla un perro, madre, / junto ala puerta”. El
llamentu trestérmase en ritu solemne cola llegada del “Corricorri”
de Cabrales (“Vilame nuesa Sefiora, vilame la madre santa”), in de
los puntos culminantes de la obra. Depués del “Corricorri”, delles
referencies populares como “Cuando canta nel aire, la paxarina”
preparen el camin pa los animaos y ritmicos bailles de panderu 'y
les vaqueiraes. Otru cambéu de ritmu, y apaez con una delicade-
za poética la Danza Prima “Ai un galan d’esta villa / ai un galdn
d’esta casa”. Tres la Danza, las dancitas, un potpurri animau de
dellos temes infantiles y populares, que se zarren con alusiones a
“Mambrt”, “Vas por agua”y “Yo nun soi marineru”, y que preparen
la epifania final: el Pericote y, sobrevolando esta danza llanisca, el
“Asturies, patria querida” pa zarrar estes Escenas que son toa una
bocanada d’asturiania.

Ramén Avello

Depués de cursar los estudios de Pianu
nel Peabody Conservatory of the John
Hopkins University, foi premidu con
una beca de tanta sonadia como la
«Bruno Walter» de direccién d’or-
questa pa estudiar na Juilliard School
of Music con maestros de la talla d’Otto
Werner Mueller, Charles Dutoit o Yuri
Temirkanov.

A la so vuelta de los Estaos Unios
fundé la Orquesta Sinfénica Ciudd
de Xixén y la Barbieri Symphony
Orchestra, ocupando en dambos casos
el puestu de director artisticu y titular.

Lasso carrerallevdlu a dirixir la mayo-
riadeles orquestes espafioles de primer 1li-
nia como la Orquesta de Radio Televisién
Espafola, la Orquesta Sinfdénica de
Castiella y Llién, la Orquesta Sinfénica
del Gran Teatru del Liceu, la Orquesta de
la Comunid4 Valenciana o la Orquesta
Sinfénica de Madrid, la Real Filharmonia
de Galicia, la Orquesta d’Euskadi, la
Uviéu Filarmonia, la Orquesta Sinfénica
de Galicia, la Orquesta Sinfénica de
Bilbao o la Orquesta del Principdu d’As-
turies, por mentar delles. Fuera de les
nuestres fronteres trabayé con forma-
ciones como la Orquesta de Montecarlo,
la Orquesta Filarménica de Belgrado,
New Amsterdam Symphony, Clyj
Philharmonic Orchestra, cola que tuvo
una collaboracién frecuente, la Orquesta
Filarménica Rusa o la Orquesta Nacional
de Pert.

Tamién trabayd en teatros d’épe-
ra espafoles importantes como’l Palau

de Les Arts, el Teatru Campoamor, ¢l
Teatru de la Zarzuela, el Teatru Real, el
Gran Teatru del Liceu o'l Teatru de la
Maestranza, y, fuera de les nuestres fron-
teres, nel Teatru a La Scala de Mildn,
nel Teatru Romanu d’Orange, na Royal
Opera House de Muscat (Omdn), sien-
do’l primer director d’orquesta espafiol
en debutar nel fosu del prestixosu Teatru
Helikon de Mosct.

Foi conviddu a dirixir en festivales
de la sonadia del Festival Internacional
de Santander o Les Chorégies d’Orange.

Compromisos futuros incluyen la
so vuelta al Teatru de la Zarzuela o co-
liseos como’l Teatru de la Maestranza,
el Teatru Campoamor d’Uviéu o'l Gran
Teatru del Liceo, am4s de conciertos en
Madrid, Tenerife y el so debti na tempo-
rada de TABAO.

Ente los afos 2015 y 2019 ocupa’l
cargu de director musical del Teatru de
la Zarzuela de Madrid, y ye miembru
fundador y vicepresidente de ’Asocia-
cién Espafiola de Directores d’Orquesta
(AESDO).

Nos tultimos afos, desenvolvié la so
doble faceta de compositor y arreglista en
producciones pal Teatru de la Zarzuela, la
Orquesta de Radio Television Espanola o
la Compaififa Nacional de Danza.

Anguafio tien nel so haber mas d’'una
docena de grabaciones realizaes pa los
sellos discograficos NAXOS o Warner
Music Spain, ente otros.

OSPA M

ORQUESTA SINFONICA DEL PRINCIPAU D’ASTURIES

La OSPA naz en 1991 baxo l'auspiciu del
Gobiernu del Principdu d’Asturies y col
oxetivu prioritariu d’arriquecer musical y
culturalmente la rexén. La So Maxesta’l
Rei Felipe VI ye'l so Presidente d’Ho-
nor. Ye un Organismu Auténomu de la
Conseyerfa d’Educacién y Cultura, y
miembru de ’Asociacién Espafiolad’Or-
questes Sinféniques, AEOS.

Heredera de la que fore Orquesta
Sinfénica Provincial, con orixenes que
lleguen a 1939, y de la posterior Orquesta
Sinfénica d’Asturies, la OSPA ye un re-
ferente dientro y fuera d’Asturies pola so
versatilidd, la so capacidd interpretativay
la so calid4 indiscutible.

La OSPA ta compuesta por sesenta
y nueve profesores de dellos paises de la

Unién Europea, Rusia, Estaos Unios y
Llatinoamérica. La so activid4 principal
artictlase alredor de les temporaes de
conciertos qu'ufierta cada afiu n’'Uviéu
y Xix6n. Per elles pasaron dalgunos de
los solistes y directores mds relevantes
del panorama internacional, amds de
los sos directores titulares, Jesse Levine,
Maximiano Valdés y Rossen Milanov,
quasume nel 2012 la so titularida, has-
ta’l 2019.

Amis de nos conciertos de tempo-
rada, la OSPA ye yd parte obligada y
aguardada nel conciertu previu a la en-
trega de los Premios Princesa d’Asturies
o nel Concierto de Navid4 y4 tradicio-
nal, estos postreros en collaboracién es-
trecha col Coru de la Fundacién Princesa



d’Asturies, ensin escaecer tamién la so
participacién tan importante na tempo-
rada d’6pera de PAsociacién Asturiana
d’Amigos de la Opcra.

La Orquesta desenvuelve amds n’As-
turies un llabor pedagéxicu y social in-
tensu que va enanchando horizontes afiu
aafuy que tarecibiendo una gran acoyida
en tolos llugares onde se presenta. Ente
les sos actividaes més destacaes hai que
senalar la so collaboracién col Carnegie
Hall nel programa LinkUp, que convierte
la Orquesta na primer institucion europea
y de fala hispana n’implementar esi pro-
grama educativu en toa Asturies.

Fuera del Principdu, la Orquesta ac-
tud nos auditorios y sales mds importantes
de la xeografia espanola, collabord cola
Asociacion Bilbainad’Amigosdela Opera
y en convocatories de branu tan relevan-
tes como los festivales de Santander, de
Musicay Danza de Granada o de Msica
Contemporanea d’Alicante, amds de na
Selmana de Musica Relixosa de Cuenca
o'l Festival Musika-Musica de Bilbao, al
que la conviden a menudo.

De les sos xires internacionales hai
que destacar la realizada nel afiu 1996
per México y Chile, onde diba volver dos
afios mds tarde. En 1998 participd ta-
mién nel Festival Intercélticu de Lorient,
en Francia. La OSPA volvié a México nel
2007 con gran éxitu de critica y a ulti-
mos d’esi anu viaxd a China, dientro de les
actividaes del Afiu de Espana nesti pais.
En payares del 2011 ufierté un conciertu
énte la So Santid4 Benedicto X VI na Sala
Nervi del Vaticanu, baxo’l patrociniu de

la Fundacién Maria Cristina Masaveu
Peterson. Con esti conciertu estraordi-
nariu, la OSPA convirtiése na primer
sinfénica espafola de titularidd publica
quactué hasta’l momentu nesa sala. En
xunu del 2014 realizé una xira exitosa per
Bulgaria, onde tuvo critiques escelentes,
tanto en Sofia como en Varna.

La trayectoria discogréfica de la OSPA
principid con obres de temética y d’auto-
res asturianos como Benito Lauret, Julidn
Orbén o Ramén Prada. Grabé tamién pa
sellos como Artek o Naxos; con esti pos-
treru recibié critiques perbones poles sos
grabaciones de musica de Manuel de Falla
y Joaquin Rodrigo. Na temporada 2012-
13 grabd, pa Classic Concert Records,
Petrouchka de Stravinsky y El sombrero
de trés picos de Falla (primer CD dela serie
Diaghilevy Los Ballets Rusos). En xunetu
del 2015 sali6 a la lluz la grabacién reali-
zada col violinista Ning Feng de la obra
Apasionado de Pablo Sarasate baxo’l sellu
discograficu Channel Classics. Con esta
mesma discogréfica, y tamién con Ning
Feng, en septiembre del 2019 publicase
Virtuosismo.

La OSPA llevé alantre la recuperacion
de titulos del nuestru patrimoniu musical
como Los amantes de Teruel o Covadonga,
de Tomds Bretdn; la zarzuela barroca de
Sebastidn Durén Imposible mayor en
amor, le vence amor, y reestrend obres
del sinfonismu espafol del sieglu XIX
d’autores como Pedro Miguel Marqués,
ente otros.

Concertin

Ver informacién de cada

conciertu

Ayuda de Concertin
Eva Meliskova

Violinos 1."

Dalibor Belovsky
Masten Brich
Pablo de la Carrera
Gustavo Ferndndez
Marcos Fernandez
Suren Khachatryan
Sabine Lohez
Marta L. Menghini
Marfa Ovin
Claudio Vasquez
Fernando Zorita

Daniel Jaime

Violinos 2."

Héctor Corpus*
Pedro L. Ordieres**
Elena Albericio

J. Francisco Barahona
Irina Bessedova
Pablo Castro
Jantien Kassies
Javier Muniz
Adolfo Rascon
Marfa Rodriguez
Cristina Castillo

Elisa Martinez

Violes

f ok

Vicente Alamd
Maria Espin
Sandrine Ferrand
Ivén Kratochvila
Ana Montoro
Steven Wright
Adridn Arechavala

Violonchelos

Maximilian von Pfeil*
Vladimir Atapin
Yves-Nicolds Cernea
Galina Fedorova
Marta Martinez
Maria Rascon

Ingrid Vlachynska

Contrabaxos
Francisco Mestre*
Joshua Kuhl**
Andrey Feygin
Philippe Giresse

Fernando Gonzilez

Flautes

Myra Pearse*
Peter Pearse* flautin

Patricia Ruiz **

Oboes

Juan A. Ferriol*
J. Pedro Romero* corno inglés

Jests Ventura **

Clarinetes

Andreas Weisgerber*

Daniel Sdnchez* clarinete bajo

Fagoés
Vicente Mascarell*

John Falcone* contrafagot

Trompes

Javier Molina *
José Luis Morato *
Jestis Lopez™
David Rosado**
Trompetes

Maarten van Weverwijk*
Vicente Vallet**

Trombones

Christian Brandhofer*
Enrique Rodilla**

Trombén baxu

Sylvain Orsettig*

Tuba
David M. Moen*

Arpa
Mirian del Rio*

Timbales

Jeffery Prentice*

Percusion

Rafael Casanova*

Francisco Revert™

*Principal/**Coprincipal

Xerente

Ana Mateo

Alministradora

Pilar Colunga

Coordinadora d’actividaes

Virginia Sudrez

Xestora de personal

Ana Belén Gonzélez

Archiva musical

Diego Duenas

Inspector/Rexidor

Flavio Garcia

Ayudante de Rexidor

Pablo Ferndndez

Auxiliar intérprete
Marta Riano

Auxiliares Alministratives
Consuclo del Campo
Olga Torre

Ordenanza

Vanessa Ferndndez

Prensa 'y comunicacién
Marta Barbén
T. 616720 697

ORQUESTA SINFONICA
DEL PRINCIPAU D’ASTURIES

Edificiu Auditoriu Principe Felipe, 2.% planta

W. www.ospa.es

La OSPA ye miembru de 'Asociacién Espaiola
d’Orquestes Sinféniques

Q ospasinfonica
@ (@ospa_orquesta

